
	తే.	
నాత్మజుఁడ వన్న మిత్రుండ వన్న భటుఁడ

వన్న సచివుండ వన్న నా కెన్న నీవు

నిన్ను నెబ్భంగి వర్ణింప నేర వచ్చుఁ?

గంఠపీఠాగ్రకరిరాజ! డుంఠిరాజ!

ఈశ్వరకృతడుంఠిస్తవము




	వ.	
జయజయ విఘ్నేశ్వర! భక్తనిర్విఘ్నకారక! అవిఘ్నకర! సర్వగణాధీశ! సర్వగణాగ్రగణ్య! గణప్రణతపాదాబ్జ! గణనాతీత! సగుణ! నిర్గుణ! సర్వజ్ఞ! సర్వేశ! సర్వభూతవిధాన! సరవమాయాప్రపంచజ్ఞ! సర్వకర్మాగ్రపూజిత! సర్వమంగళ! యమంగళోపశమన! సిద్ధవంద్యపద! సిద్ధనాయక! సర్వసిద్ధినిలయ! స్వబలాధాన! సర్వబలాశ్రయ! సర్వఫలప్రద! బలాకోజ్జ్వలదంతాగ్ర! యనంతమహిమాధార! ధరాధరవిదారణ! దంతాగ్రపోత్థదిఙ్నాగ! నాగవిభూషణ! భువనంబుల కభ్యుదయంబు గావింపుము.

	గీ.	
ఆవరణరూపమునఁ గాశి యహరహంబు

గావఁ దగు నీకు బహువిధాకారకలన

ననుచు నానతి యిచ్చెఁ జంద్రార్ధమౌళి

భవుఁడు భువనాద్భుతక్రియాప్రౌఢి మెఱయ.



	 98







	వ.	
అ ట్లద్దేవుం డవధరించుటయు గంగాసంభేదనంబున గర్కరీవినాయకుండు, కాశీక్షేత్రదక్షిణంబున దుర్గావినాయకుండు, భీమచండిసమీపంబున నిరృతిభాగంబున భీమచండివినాయకుండు, పశ్చిమదిగ్భాగంబున దేహళీవినాయకుండు, వాయవ్యదిగ్భాగంబున నుద్దండవినాయకుం, డుత్తరదిగ్భాగంబునం బాశపాణివినాయకుండు, గంగావరణాసంగమంబున

		 ఈ పేజీలో చివరి మార్పు 4 సెప్టెంబరు 2020న 23:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

